
ANNOTATSIYA 
Maqsad: Esherixioz bilan kasallangan erta yoshdagi bolalarda yallig‘lanishga xos interleykenlarni 

miqdor va sifat jihatdan o‘rganish orqali ulardagi immunologik o‘zgarishlarni o‘rganish. 
Tadqiqot usullari: Tadqiqot uchun 30 nafar bir oylikdan 3 yoshgacha bo‘lgan, Esherixioz bilan 

kasallangan bolalarda tekshiruv o‘tkazildi. Esherixioz bilan kasallangan bolalarning pereferik qon 
tomiridan olingan namunadagi interleykenlar o‘rganildi. Qondagi interleykinlar (IL) miqdori 
kasallikning o‘tkir va erta rekonvaletsensiya davrlarida qattiq fazali immunoferment tahlili 
yordamida aniqlandi. Nazorat uchun yoshi, jinsi, premorbid foni bo‘yicha mos keladigan 20 nafar 
sog‘lom bolalarda tekshiruv o‘tkazildi.  

Olingan natijalar: esherixioz bilan kasallangan bolalar qon zardobida interleykinlar miqdori bir 
xilda oshishi kuzatildi. Erta rekonvalitsensiya davrida esa qon zardobida barcha turdagi interleykinlar 
miqdorining pasayishiga guvoh bo‘ldik (r < 0,01). Kasallikning o‘rta og‘ir shaklining 
rekonvalitsensiya davrida IL -4 va IL -8 lar miqdori yuqoriligicha saqlanib qoldi, biroq sog‘lom 
bolalar tekshirib ko‘rilganda ulardagi ko‘rsatkichlar bilan bir xilligi aniqlandi (r > 0,05). Umumiy 
holda barcha interleykinlar pasayishi kuzatilayotgan bir holda bemor bolalar qon zardobidagi IL -1 
miqdori sog‘lom bolalardagi ko‘rsatkichlarga nisbatan 2,1 marta ko‘p bo‘ldi. Xuddi shunday nisbat 
IL -2 (miqdorining oshishi 2,2 marta) da va IL -6 (me’yoriy ko‘rsatkichlardan 1,7 marta ko‘p)da ham 
kuzatildi.  

Kasallikning boshlashg‘ich davrida IL lar miqdorining past ko‘rsatkichlarda bo‘lishi (yoki biroz 
oshishi) yoki turlicha interleykinlarni paydo bo‘lishi kasallikning og‘ir tarzda kechishi mumkinligini 
ko‘rsatdi. 

Xulosalar: Shunday qilib, esherixioz natijasida rivojlangan koliinfeksiya bilan kasallangan 
bolalarda kasallikning o‘tkir davrida interleykinlar miqdori oshganligi kuzatildi. Bu esa kasallikning 
og‘ir shaklda kechishi o‘rta og‘ir shakliga nisbatan ishonchli darajada farq borligini ko‘rsatdi (r < 
0,01). Kasallikning og‘ir shakli bilan kasallangan bemor bolalar rekonvalitsensiya davrida qon 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №4 | 2022  

59 
 

zardobidagi interleykinlar miqdori sezilarli darajada pasaydi, ammo sog‘lom bolalarda aniqlangan 
ko‘rsatkichlardan yuqori darajada saqlanib qolindi (r < 0,01).  

Kalit so‘zlar: interleykin, bolalar, esherixioz, yallig‘lanish, enteropatogen ichak tayoqchasi,  

ЗНАЧЕНИЕ ЦИТОКИНОВ У ДЕТЕЙ БОЛЬНЫХ ЭШЕРИХИОЗАМИ 

 
АННОТАЦИЯ 

Цель: изучение иммунологических изменений у детей раннего возраста, больных 
эшерихиями, путем количественного и качественного изучения воспалительных 
интерлейкинов (далее - ИЛ).  

Методы исследования: обследовано 30 детей в возрасте от 1 месяца до 3 лет, больных 
эшерихиями. Были исследованы интерлейкины в образце, взятом из периферических сосудов 
детей, больных эшерихиями. Количество интерлейкинов в крови определялось с помощью 
твердофазного иммуноферментного анализа в остром и раннем периодах реконвалесценции 
заболевания. Для контроля также были обследованы 20 здоровых детей, сопоставимых по 
возрасту, полу и преморбидному фону.  

Полученные результаты: отмечено равномерное повышение количества 
интерлейкинов в сыворотке крови детей с эшерихиями. В раннем периоде реконвалесценции 
мы наблюдали снижение количества всех видов интерлейкинов в сыворотке крови (r < 0,01). 
В период реконвалесценции при среднетяжелой форме заболевания количество ИЛ-4 и ИЛ-8 
оставалось высоким, но при обследовании здоровых детей оно оказалось таким же, как и у 
больных (r > 0,05). В целом количество ИЛ-1 в сыворотке крови больных детей было в 2,1 раза 
выше, чем у здоровых детей, при этом наблюдалось снижение всех интерлейкинов. 
Аналогичное соотношение наблюдалось для ИЛ-2 (увеличение в 2,2 раза) и ИЛ-6 (в 1,7 раза 
больше нормы). В начальном периоде заболевания низкие уровни ИЛ (или незначительное 
повышение) или появление различных интерлейкинов указывали на то, что заболевание может 
протекать тяжело.  

Выводы: Таким образом, отмечено увеличение количества интерлейкинов в остром 
периоде заболевания у детей с колиинфекцией, развившейся вследствие эшерихий. Это 
показало, что тяжелая форма заболевания достоверно отличалась от среднетяжелой (r < 0,01). 
Количество интерлейкинов в сыворотке крови детей с тяжелой формой заболевания 
значительно снижалось в период реконвалесценции, но оставалось на более высоком уровне, 
чем значения, выявленные у здоровых детей (r < 0,01). 

Ключевые слова: интерлейкин, дети, эшерихиозы, воспаление, энтеропатогенная 
кишечная палочка. 

 
YUSUPOV Mashrab 

RIZAEV Zhasur 
Doctor of Medical Sciences, Professor 

ZIYADULLAEV Shukhrat 
Doctor of Medical Sciences, Associate Professor 

Samarkand State Medical University 
 

THE VALUE OF CYTOKINES IN CHILDREN WITH ESCHERICHIOSIS 
 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №4 | 2022  

60 
 

ANNOTATION 
Objective: to study immunological changes in young children with escherichia by 

quantitative and qualitative study of inflammatory interleukins (hereinafter referred to as IL). 
Research methods: 30 children aged 1 month to 3 years with escherichia were examined. 

Interleukins were studied in a sample taken from the peripheral vessels of children with escherichia. 
The amount of interleukins in the blood was determined by solid-phase enzyme immunoassay in the 
acute and early periods of convalescence of the disease. 20 healthy children, comparable in age, 
gender and premorbid background, were also examined for control.  

The results obtained: a uniform increase in the amount of interleukins in the blood serum of 
children with escherichia was noted. In the early period of convalescence, we observed a decrease in 
the amount of all types of interleukins in the blood serum (r < 0.01). During the period of 
convalescence in the moderate form of the disease, the amount of IL-4 and IL-8 remained high, but 
during the examination. 

Conclusions: Thus, there was an increase in the number of interleukins in the acute period of 
the disease in children with coliinfection developed as a result of escherichia. This showed that the 
severe form of the disease was significantly different from the moderate one (r < 0.01). The amount 
of interleukins in the blood serum of children with severe form of the disease significantly decreased 
during the convalescence period, but remained at a higher level than the values detected in healthy 
children (r < 0.01). 

Key words: interleukin, children, escherichiosis, inflammation, enteropathogenic E. coli. 
 

KIRISH. Erta yoshdagi bolalar ichak infeksiyalari ichida Esherixioz bilan kasallanish asosiy 
o‘rinlarni egallab, JSSning muammolardan biri bo‘lib qolmoqda.[1,7]. Kasallikning og‘ir shakllarda 
kechishi va turli asoratlar rivojlanishi bolalarning keyingi rivojlanish davrlariga to‘g‘ridan – to‘g‘ri 
ta’siri borligi [2], bu kasallikni rivojlanish patogenezini chuqur o‘rganishni hamda erta tashxislashni 
va davolashni takomillashtirishni talab qilmoqda [5]. Bizga ma’lumki enterobakteriyalarning, 
xususan, esherixiyalarning hujayra membranasidagi lipopolisaxaridlar makrofaglardan sitokinlar 
ajralib chiqishini rag‘batlantiradi [3]. Shuning uchun oxirgi o‘n yillar mobaynida sitokinlarning 
yuqumli kasalliklar rivojlanishidagi ahamiyatiga bo‘lgan qiziqishlar oshib bormoqda [6,7]. Shuni 
alohida ta’kidlash kerakki hujayra apoptozida, prostaglandinlar ishlab chiqarilishida, adgeziyada, T-
va V-limfotsitlarning faollashishida [4], ularda fagotsitoz jarayoni va xemotaksis reaksiyalarining 
rivojlanishida, immun javob shakllanishi va yallig‘lanish jarayoni boshlanishi hamda davom etishida 
interleykinlarning ahamiyati juda kattadir [8]. Esherixioz bilan kasallangan bolalarning periferik qon 
tarkibidagi sitokinlarni sifat va miqdor jihatdan o‘rganish bolalar organizmidagi immunologik 
o‘zgarishlar haqida ma’lumotni kengaytirishi va bu o‘zgarishlarni tahlili natijasida olingan 
ma’lumotlar orqali patologik jarayonning rivojlanishini tartibga solish imkonini beradi. 

TADQIQOT MAQSADI: Esherixioz bilan kasallangan erta yoshdagi bolalarda yallig‘lanishga 
xos interleykenlarni miqdor va sifat jihatdan o‘rganish orqali ulardagi immunologik o‘zgarishlarni 
o‘rganish. 

TADQIQOT MATERIALLARI VA USULLARI: Tadqiqot uchun 30 nafar bir oylikdan 3 
yoshgacha bo‘lgan, Esherixioz bilan kasallangan bolalarda tekshiruv o‘tkazildi. Bu bemorlarga 
tashxis kliniko-anamnestik, epidemiologik va laborator ma’lumotlar orqali qo‘yildi. Bemor 
bolalarning 19 nafari (63,4%)da kasallik o‘rta og‘ir shaklda, 11 nafarida esa (36,74%) og‘ir shaklda 
kechishi aniqlandi. Esherixioz bilan kasallangan bolalarning pereferik qon tomiridan olingan 
namunadagi interleykenlar o‘rganildi. Qondagi interleykinlar (IL) miqdori kasallikning o‘tkir va erta 
rekonvaletsensiya davrlarida qattiq fazali immunoferment tahlili yordamida aniqlandi. Nazorat uchun 
yoshi, jinsi, premorbid foni bo‘yicha mos keladigan 20 nafar sog‘lom bolalarda tekshiruv o‘tkazildi.  

OLINGAN NATIJALAR VA MUHOKMALAR: Tekshirilayotgan bolalarda birinchi navbatda 
interleykenlar miqdori kasallikning o‘tkir davridagi turli yoshlardagi bolalarda o‘tkazildi. (1- jadval). 
Kasallikning o‘tkir davrida bir oylikdan 3 yoshgacha bo‘lgan bolalarda interleykenlardagi 
ko‘rsatkichlarda sezilarli farq topilmadi. Erta yoshdan 3 yoshgacha bo‘lgan bolalarda sitokinli 
reaktivlik o‘rganilganda, miqdor jihatdan qon zardobidagi interleykinlarda yoshga xos o‘zgarishlar 

kuzatilmadi. Shuning uchun tadqiqotimizdagi keyingi tahlillarda qon zardobidagi interleykinlar 
miqdori nazorat guruhidagi bemorlarda yoshga nisbatan tekshiruvlar o‘tkazilmadi.  

Esherixioz natijasida rivojlangan koliinfeksiyaning turli davrlarida va kasallikning og‘irligiga 
ko‘ra darajalarida zardobdagi interleykinlar miqdorining qiyosiy ko‘rsatkichlari 2 jadvalda berilgan. 

Tekshiruvdagi barcha esherixioz bilan kasallangan o‘rta og‘ir va og‘ir shakldagi bemorlarda 
yallig‘lanishga xos va yallig‘lanishga qarshi bo‘lgan interleykinlar miqdori nazorat guruhidagi 
bolalarga nisbatan oshganiga guvoh bo‘ldik (p < 0,01).  
 

1-jadval. Kasallikning o‘tkir davrida turli yoshdagi bolalar qon zardobidagi interleykinlar 
miqdori (M ± m, pkg/ml) 

1 yoshgacha 166,10 ± 9,43 166,10 ± 9,43 166,10 ± 9,43 166,10 ± 9,43 166,10 ± 9,43 
1-2 yosh 157,30 ± 9,71 157,30 ± 9,71 157,30 ± 9,71 157,30 ± 9,71 157,30 ± 9,71 
2-3 yosh 172,20 ± 13,23 172,20 ± 13,23 172,20 ± 13,23 172,20 ± 13,23 172,20 ± 13,23 

 
2-jadval. Esherixioz kasalligining turli davrlarida qon zardobidagi interleykinlar miqdori (M 

± m, pkg/ml) 

Ko‘rsatkichlar 
O‘rta og‘ir kechishi (n=19) Og‘ir kechishi (n=11) 

O‘tkir shakli Rekonvalitsensiy
a davri O‘tkir shakli Rekonvalitsensiya 

davri 
IL-1 133,3 ± 10,41, 3 55,75 ± 3,062 217,10 ± 19,311 69,05 ± 3,862 
IL-2 120,70 ± 9,641, 3 49,01 ± 2,472 202,90 ± 16,481 63,74 ± 4,712 
IL-4 79,56 ± 6,261 28,37 ± 1, 89,46 ± 6,991 37,64 ± 2,352 
IL-6 140,40 ± 9,471, 3 62,01 ± 3,302 208,10 ± 15,581 77,01 ± 4,562 
IL-8 187,70 ± 14,811, 3 52,95 ± 2,64 305,10 ± 39,091 94,03 ± 9,132 

Izoh: 1 — ishonchlilik darajasi (r < 0,001) nisbiy rekonvalitsensiya davri; 2 — sog‘lom bolalar va 
bemorlar taqqoslanganda rekonvalitsensiya davri ishonchlilik darajasi; 3-kasallikning o‘rta og‘ir va 
og‘ir shakllaridagi ko‘rsatkichlarning ishonchlilik darajasi 
 

3- jadval. Bemorlar qon zardobidagi boshlang‘ich interleykinlar miqdori (M ± m, pkg/ml) 
Ko‘rsatkichlar 1 guruh (n=17) 2 guruh (n=5) 3 guruh (n=8) 

IL-1 174,90 ± 12,292 62,79 ± 10,591, 3 178,73 ± 28,272 
IL-2 164,00 ± 11,382 59,80 ± 9,031, 3 149,10 ± 24,572 
IL-4 96,23 ± 4,472, 3 35,87 ± 3,081 54,16 ± 7,311 
IL-6 181,90 ± 9,862 72,38 ± 11,001, 3 142,94 ± 22,772 
IL-8 266,10 ± 21,212 74,41 ± 13,781, 3 169,74 ± 32,772 

Izoh: nisbiy ishonchlilik darajasi: 1-birinchi guruh (r < 0,01); 2-ikkinchi guruh (r < 0,01); 3 —
uchinchi guruh (r3 < 0,01). 
 

Interleykinlar miqdorini kasallikning og‘irlik darajalariga qiyosiy tahlil qilganimizda, ma’lum 
bo‘ldiki esherixioz bilan kasallangan og‘ir shakldagi bemorlarda interleykinlar miqdori o‘rta og‘ir 
shakllariga nisbatan quyidagicha ko‘rinishda oshganligiga guvoh bo‘ldik, ya’ni IL -1 ning 1,63 marta, 
IL-2 1,68 marta, IL -4 1,12 marta, IL -6 1,48 marta, IL -8 1,63 marta. O‘tkazilgan tekshiruvlardan 
olingan ma’lumotlardan shu narsa aniq bo‘ldiki, esherixioz bilan kasallangan bolalar qon zardobida 
interleykinlar miqdori bir xilda oshishi kuzatildi. Erta rekonvalitsensiya davrida esa qon zardobida 
barcha turdagi interleykinlar miqdorining pasayishiga guvoh bo‘ldik (r < 0,01). Kasallikning o‘rta 
og‘ir shaklining rekonvalitsensiya davrida IL -4 va IL -8 lar miqdori yuqoriligicha saqlanib qoldi, 
biroq sog‘lom bolalar tekshirib ko‘rilganda ulardagi ko‘rsatkichlar bilan bir xilligi aniqlandi (r > 
0,05). Umumiy holda barcha interleykinlar pasayishi kuzatilayotgan bir holda bemor bolalar qon 
zardobidagi IL -1 miqdori sog‘lom bolalardagi ko‘rsatkichlarga nisbatan 2,1 marta ko‘p bo‘ldi. Xuddi 
shunday nisbat IL -2 (miqdorining oshishi 2,2 marta) da va IL -6 (me’yoriy ko‘rsatkichlardan 1,7 
marta ko‘p)da ham kuzatildi. Esherixioz natijasida rivojlangan koliinfeksiyaning og‘ir shakli bilan 
kasallangan bolalarning rekonvalitsensiya davrida interleykinlar miqdori pasayishi kuzatildi, ammo 
nazorat guruhidagi sog‘lom bolalardagi ko‘rsatkichlarda farq qilishi, ya’ni balandligi aniqlandi (r < 

0,01). Esherixioz bilan kasallangan bolalarda kasallikning og‘ir shakli rivojlangan bolalarni 
rekonvalitsensiya davrida IL -1 miqdori me’yor ko‘rsatkichlariga nisbatan 2,6 marta, IL -2  2,9 marta, 
IL -4 — 1,5 marta, IL -6 — 2,2 marta, IL -8 — 1,7 marta oshganligi kuzatildi. Olingan natijalar 
statistik tahlil qilinganda kasallikning o‘tkir davrida interleykinlar miqdori keng diapazonda 
o‘zgarishlarga ega bo‘lganligiga amin bo‘ldik. Bu ko‘rsatkichlarga asosan tekshirilgan bemorlarni 3 
ta guruhga bo‘lib o‘rganildi. Birinchi guruhga 17 nafar bemor kiritilib, ularda barcha interleykinlar 
miqdori (3 va undan yuqori) sezilarli darajada oshgan bemorlar, ikkinchi guruhga 5 nafar bemorlar 
kiritilib, ulardagi o‘zgarishlar (ko‘payishi yoki kamayishi) 1,5 martagacha yoshga doir 
ko‘rsatkichlardan farqlanuvchi, uchinchi guruhga 8 nafar bemor kiritilib, ulardagi interleykinlar 
miqdori turlicha, ya’ni bir turdagi interleykinlar oshgan bo‘lsa, boshqa turdagilari kamayganligini 
ko‘rsatdi. Birinchi guruhdagi bemorlarda kasallikning boshlanishida barcha turdagi interleykinlar 
ikkinchi guruhdagi bemorlarnikiga nisbatan ishonchli tarzda farqlandi (r < 0,01), uchinchi guruhdagi 
bemorlanikidan esa faqatgina IL -4 bilan farqi borligi aiqlandi. 

Barcha interleykinlarning boshlang‘ich miqdori ko‘rsatkichlari orasidagi ishonchli farqli 
ko‘rsatkichlar (r < 0,01), [(IL -4 (r > 0,05) bundan mustasno)] uchinchi va boshqa guruh bemorlari 
orasidagi ko‘rsatkichlar 3 – jadvalda keltirilgan. O‘tkazilgan tahlillardan shu narsa ma’lum bo‘ldiki, 
klinik ko‘rinishlari tipik holda kechuvchi bemorlarda kasallikning boshlanish davrida interleykinlar 
ko‘p miqdorda, ya’ni 94,44 % aniqlandi. Meyo’riy ko‘rsatkichlardan biroz farq qiluvchi 
interleykinlar miqdori aniqlangan bemorlar 80% holatda aniqlandi. Kasallikning og‘ir shakllarini 
rivojlanishiga taxmin qilishimiz mumkin bo‘lgan interleykin bu IL -4 bo‘ldi. Tadqiqotimizdan shu 
aniq bo‘ldiki, kasallikning boshlashg‘ich davrida IL lar miqdorining past ko‘rsatkichlarda bo‘lishi 
(yoki biroz oshishi) yoki turlicha interleykinlarni paydo bo‘lishi kasallikning og‘ir tarzda kechishi 
mumkinligini ko‘rsatdi. 

Shunday qilib, esherixioz natijasida rivojlangan koliinfeksiya bilan kasallangan bolalarda 
kasallikning o‘tkir davrida interleykinlar miqdori oshganligi kuzatildi. Bu esa kasallikning og‘ir 
shaklda kechishi o‘rta og‘ir shakliga nisbatan ishonchli darajada farq borligini ko‘rsatdi (r < 0,01). 
Kasallikning og‘ir shaklida klinik belgilarining yo‘qolishi yoki kamayishi bilan qon zardobida 
interleykinlar ko‘rsatkichi pasaydi, o‘rta og‘ir shaklida esa bu ko‘rsatkichlar yoshga mos me’yor 
darajasiga keldi. Kasallikning og‘ir shakli bilan kasallangan bemor bolalar rekonvalitsensiya davrida 
qon zardobidagi interleykinlar miqdori sezilarli darajada pasaydi, ammo sog‘lom bolalarda 
aniqlangan ko‘rsatkichlardan yuqori darajada saqlanib qolindi (r < 0,01). Kasallikning boshlanishida 
qon zardobidagi interleykinlarning miqdor ko‘rsatkichi kasallikning qanday holda kechishi 
to‘g‘risida xulosa qilish mumkinligini ko‘rsatadi. Agar kasallik tipik holda kechganda qon 
zardobidagi interleykinlar miqdori bir xil holda oshganligiga guvoh bo‘ldik.  
XULOSALAR: 
1. Erta yoshdagi bolalarda rivojlangan esherixiozda organizmda sitokinli reaktivlik rivojlanishi 
kuzatilib, ko‘rsatkichlarining oshishi infeksion jarayonning og‘irligidan dalolat berdi. 
2. Kasallik klinik belgilarining kamayishi davrida qon zardobidagi interleykinlar miqdori kamayishi 
kuzatildi. O‘rta og‘ir shaklidagi bemorlarda esa bu ko‘rsatkichlar yoshga nisbatan me’yor 
ko‘rsatkichlariga yaqinlashdi. 
3. Kasallikning og‘ir shakli rekonvalitsensiya davrida sitokinli statusning to‘liq tiklanishi 
kuzatilmadi. 
 4. Esherixioz bilan kasallangan bolalarda kasallikning o‘tkir davrining tipik kechishida qon 
zardobida barcha turdagi interleykinlar miqdorining bir xilda oshishi aniqlandi.  
5. Esherixioz bilan kasallangan bolalarda kasallikning atipik kechishida interleykinlar miqdori juda 
past ko‘rsatkichda bo‘ladi yoki ko‘rsatkichlarining turlicha bo‘lishi bilan namoyon bo‘ladi. 

